
 

Motto: Plök d'n daag 

Jaorverslaag 

Jaorverslaag v.v. De Wien 2018-2019 
 
Jaorvergadering 
Op 13 juni waas ózze jaorlikse Algemeine Lejevergadering, wao de jubilarisse Eric Martens, 
Jeroen Sieben, Fred Peters, Pieter Zanders, Tonnie Wientjens, Denise Teeuwen (11 jaor 
aktief lid) en Els Vosbeek (22 jaor aktief lid) gehuldig woorte.  
Ook woort aafschied genaome van vertrekkende kemissieleje Marjo Betzel, Fien Schaefer, 
Lilian Theelen, Riejan Oskam en Denise Teeuwen. 
 
Leedjesmatinee 
Op 14 oktoeëber woort ‘t leedjesmatinee gehalde beej Grand Café Maagdenberg. ’t Waas 
eine gezellige en drök bezóchde middaag met 8 deilnemende leedjes. De ierste plaats waas 
veur ’t leedje “Ik dink aan vastelaovend” gezónge door Saskia van Ewijk en Jamie Simons. 
De wäörd en meziek zien van Marc Peters. De twieëde plaats waas veur ’t leedje “Op idder 
blutske pas ein mutske” gezónge door John Baur en François Vervoort. De wäörd zien van 
Frank van den Broek en de meziek van Marcel Driessen. En de derde plaats waas veur ‘t 
leedje “Laevesmedisien”, gezónge door Marc Houwen en Nancy Roodbeen. De wäörd en 
de meziek zien van Marc Houwen. 
 
Inschete 
Zoeë wie idder jaor woort de vastelaovend op 11 november weer traditioneel ingeschaote op 
de Mert veur ‘t stadhoes. Nao ’t inschete vólgde ein leuk programma op de bühn. Umdet 
Vors Wienius neet  aanwezig waas, móch ózzen Hoeëgheid François ein stökske van de 
prissentasie veur zien raekening neme. 
 
Aaftraeje mit Joeks 
Op zaoterdaag 24 november waas ’t Aaftraeje met Joeks. Ouk deze kier weer same met ’t 
aaftraeje van ós jeugtrio. D’n aovend woort muzikaal geäöpent door Marinho Peters. En toen 
waas ’t tied veur ’t aaftraeje van jeugprinses Femke I en zien adjudante Leroy en Romijn. De 
“ierste CD” woort oetgereik aan Leon Bastiaans en netuurlik woorte ózze eige Wien-leedjes 
ten gehure gebrach. En toen waas ’t tied veur ‘t definitieve aaftraeje van ós trio. Prins 
François I woort opgenaome in 't kollege van Ald-Prinse en ouk de adjudante Marc en Ron 
ware van herte welkóm beej de Ald Adjudante. Nao alle officiële zake kós de feesaovend 
beginne ónder leiding van Thei en Joop. ’t Waas eine gezellige aovend. 
 
Kerskiene 
De zaal beej ‘t Jeughoes zoot bomvól beej ’t Kerskiene op vriédaag 14 december. ’t Waas 
weer eine aovend vol spanning, emoties en prachtige prieze! 
 
Prinsegala 
Op zaoterdaag 26 jannewari waas ’t dan intelik zoeë vaer: ózze Prinsegala en ’t oetrope van 
’t nieje trio. Traditioneel woort ’t nieje trio ’s middaags veurgesteld aan de iereleje, bestuur en 
Raod van Elf. En ’s aoves waas ’t dan intelik tied veur ózze Prinsegala. Domani zoog d’r 



weer fantastisch oet! Vors Wienius goof inkele aanwiezinge en zoeë wie idder jaor klónk d’r 
geroezemoes in de zaal. En dao ware zeej dan: Prins Rob I van Tankeren met zien 
adjudante John Storm en Rob van den Broek! ’t Nieje trio woort veurzeen van alle regalia, de 
vruikes woorte in de bleumkes gezatte en de äöpeningsdans kós beginne. D’r volgde eine 
fantastische feesaovend ónder muzikale leiding van Aparty. Ouk ós eige Wienleedjes woorte 
gezónge. En d’r ware optraejes van Duo Dance en Jill Helena. De afterparty in de foyer 
deurde tot in de late äörkes. 
 
Gulpener Hierezitting. 
Daags nao de Prinsegala waas de Hierezitting. Ouk deze kier waas de organisatie en ’t 
programma weer good. Dit evenement waas vuuel drökker bezóch dan veurig jaor. De 
prissentasie van de middaag waas in hande van Dick en Cock. D’r ware diverse optraejes 
van El Magico, Neppie Kraft, Alphorn Sauberer, Frank Schrijen, Bert en Herm Pollux, Bram 
en Ruud, 6 Venlose Kanjers, Willem Gerards en Marleen Rutten. Nao aafloup waas d’r nog 
ein afterparty onder leiding van DJ Dirndl. 
 
Medaljeraege 
De medaljeraege waas dit sezoen op woensdaagaovend nao ’t Prinsegala. Oetgangspunt 
waas eine knusse en gezelligen aovend veur actieve leje wao idderein eur medalje oetgereik 
kreeg door ’t trio. 
 
Jeugwiekend 
Ouk veur ’t nieje jeugtrio waas ‘t nao maonde wachte dan intelik zoeë wied. Op dónderdaag 
’t geheime oetkómme in aanwezigheid van de jeugkemissie en ’t groeëte trio. Dao ware zeej 
dan: Prinses Jans I Vaesen met zien adjudante Kevin en Wessel! De officiële bekindmaking 
waas aevel pas op vriedaag 1 fibberwari tiedes de JoeksAovend. Det waas eine gezelligen 
aovend met ein optraeje van Greun Graas. Daags dao nao waas de jeugmiddaag met ein 
optraeje van Rokke Billy. Tösse de jeugmiddaag en de jeugreceptie waas dit jaor ’t officiële 
vlagheise. Dao nao kwame diverse zustervereiniginge, femilie, vrinde, bekinde, bestuur, 
kemissies, Raod van Elf en ’t groeëte trio ós jeugtrio fillisitere tiedes de receptie. ’t Waas 
lekker drök en hiel gezellig en nao aafloup waas ’t nog lang gezellig. 
 
H. Mis en groeëte receptie op zóndaag 10 fibberwari 
Vanoet GKM ging ’t ganse gezelschap te voot nao de Femiliekerk wao ónder leiding van 
Daeke Spee de prachtige H. Mis begós. ’t Waas ein prachtige vastelaovesmis met zang van 
onder mier Ilse Rongen, Ge Deenen, Jarno en Tess, Saskia van Ewijk en François Vervoort, 
jeug van de Greunveldschoeël en ózze eige Ald Prinse. Nao aafloup van de mis vertrók ’t 
gezelschap gezamelik nao Domani wao um twieë oor de groeëte receptie begós. Tiedes de 
receptie waas ’t kómme en gaon van vereiniginge, femilie en bekinde van ’t trio. Nao aafloup 
waas ’t nog gezellig beej de afterparty ónder leiding van DJ Falco Dings. 
 
Op zóndaag 17 fibberwari hebbe ’t trio, de Raod van Elf en ’t bestuur de recepties bezóch 
van Jocus, de Vogelhut en de Gaaskaetel. Tösse de recepties door haet ’t gezelschap ouk 
nog gekeke nao d’n Optóch in ’t Ven beej femilie van d’n Hoeëgheid. Op vriedaag 22 
fibberwari haet ’t gezelschap de receptie van Boete de Paort bezóch.   
 
Op d’n daag van ózze Prónkzitting hadde ’t trio en de Raod van Elf ouk al verplichtinge. 
Alleriers d’n optóch van de 3-Kes en ’t oetrope van de groeët Venlose Nar. Vervólges ’t make 
van de prinsefoto van Groeët Venlo en de zitting van ’t Roeije Kruutz. Vanwaege ós eige 
Prónkzitting kóste ’t trio en de Raod van Elf helaas neet nao de receptie van de Törvers. 
 
Groeëte Prónkzitting op 23 fibberwari 
De Prónkzitting is ós jaorlikse evenement met meziek, joeks en jen. Ouk dit jaor waas de 
Prónkzitting op zaoterdaagaovend. D’r ware deze kier optraejes van ós eige Wienleedjes, 
Ger Frencken, Al de Vrouwluuj, Pater Adrianus, Tiroler Teufel, Eige Leweit en as aafsloeting 



2 Kier 2! Ouk dit jaor kwam ’t Jocus-dreejspan Prins Erik I Schnock met zien adjudante Paul 
en Dominique ein bezeuk bringe aan ós trio. Nao aafloup waas d’r nog ein afterparty in de 
foyer ónder leiding van DJ Bart Houtermans! 
 
Zóndaag 24 fibberwari waas idderein al weer vruueg beej GKM d’n Blierickse daag. Vanoet 
GKM ging ’t ganse gezelschap te voot nao ózzen Hoeëgheid thoes ónder begeleiding van 
Joekskepel ‘t Kump. Nao ein welkómswaord door Vors Wienius en ózzen Hoeëgheid, woort 
idderein binne veurzeen van kóffie, soep, werm vleis, bruuedjes en drinke. Van dao oet 
vertrók ‘t gezelschap met de bus nao de recepties van de Wortelepin, de Vaegers en de 
Moeraskwaakers. Tiedes de receptie van de Vaegers hebbe weej ein apart moment gepak 
um ’t trio van de Törvers as nog ózze fillisitasies euver te bringe. 
 
En ouk dit jaor ginge Raod van Elf en trio op maondaag 25 fibberwari nao ’t Fortissimo-
konzert in de Maaspoort. Dit evenement is ein evenement wao De Wien gaer aan mei blief 
doon.  
 
Schoeëlendaag / Muts van d’n Bluts 
Op vriedaag 1 maart brachte ’t trio en diverse raodsleje ein bezeuk aan diverse schoeële, 
gevólg door ein bezeuk aan de Vastelaoves Top 555 op de Parade. ‘s Aoves ging ’t 
gezelschap nog nao de letste receptie van ‘t sezoen beej De Kwas. Wie idderein weer truuk 
beej GKM kwaam veur Muts van d’n Bluts, zoot ‘t kefee al vól met minse. Rónd de klok van 
23.30 oor waas d’n tied gekómme um de mutse van ’t trio officieel aaf te zette. 
 
Op vastelaoveszóndaag verzamelde vuuel Wien-leje zich beej de Alde Mert veur ‘t aaftraeje 
van ós Jeugtrio in samewerking met Jocus Toekóms. Det waas eine perfekte aafsloeting van 
ein fantastisch sezoen! 
 
Weej kinne weer truuk kieke op ein geweldig vastelaovessezoen, wao De Wien zich absoluut 
van ziene beste kant haet laote zeen. Weej zeen de letste jaore steeds mier veranderinge 
richting de binnestad wao alle vastelaovesvereiniginge mei te make hebbe. Weej mótte waat 
det betref met d’n tied mei gaon en det kin ouk beej ós veranderinge te waeg bringe. 
 
Wienböl en Wienbölkes; hertelik dank veur alles! 
 
 
 
Sikkertaris, Veurzitter, 
Corina Zanders  Ed Faessen 

 


